
SLUŽBENI GLASNIK
UNSKO-SANSKOG KANTONA

173.

Na osnovu člana 1. poglavlja IV odjeljak 
A Ustava Unsko-sanskog kantona (“Službeni 
glasnik Unsko-sanskog kantona”, broj 1/04 i 
11/04), Skupština Unsko-sanskog kantona, na 36. 
sjednici održanoj dana 18.5.2009.godine, donijela 
je

ZAKON
O IZMJENAMA I DOPUNAMA 

ZAKONA O KONCESIJAMA

Član 1.

U Zakonu o koncesijama (“Službeni glasnik 
Unsko-sanskog kantona”, broj 10/03), u članu 
3. stav 1. tačka 6), iza riječi “zemljišta” dodaju 
se riječi: “za istraživanje, gradnju i korištenje 
objekata različitih namjena, uključujući i 
vjetroelektrane instalirane snage do 5 MW po 
jednoj vjetroturbini”, u  tački 12), iza riječi 
“zemljišta” dodaju se riječi: “koje je katastarski 
i gruntovno usklađeno”, a u tački 14), iza riječi 
“službi” dodaju se riječi: “uključujući izgradnju 
i korištenje vodovodne mreže, kanalizacionih 
sistema, toplifikacionih sistema, distributivne 

mreže zemnog plina, te poslove čišćenja naselja, 
prikupljanje, odvoz i zbrinjavanje krutog otpada”.

Član 2.

U članu 4. stav 1. alineja 1. iza riječi 
“Kantona”, riječi: “koji dodjeljuju koncesiju” 
zamjenjuju se riječima: “koje odredi Vlada 
Kantona da dodjeljuje koncesiju”.

Član 3.

U članu 5. iza stava 2. dodaje se novi stav 3. 
koji glasi: “U slučajevima kada Vlada Kantona 
odlučuje o dodjeli koncesije za određeno dobro 
na osnovu člana 3. ovog Zakona, odluku iz stava 
1. ovog člana donosi Vlada Kantona na prijedlog 
resornog ministra i uz prethodnu saglasnost 
općinskog vijeća na čijem se području nalazi 
koncesiono dobro ili općinskih vijeća ukoliko 
se koncesiono dobro nalazi na području više 
općina”.

Član 4.

U članu 8.  dodaju se novi stavovi 2. i 3. koji 
glase: “Kada se pokreće postupak za dodjelu 
koncesija u skladu sa članom 5. stav 3. ovog 

Zakona, komisija iz stava 1. ovog člana broji 
pet članova kada se koncesiono dobro nalazi na 
području jedne općine, a ukoliko se koncesiono 
dobro nalazi na području više općina, onda svaka 
od tih općina participira u radu komisije sa svoja 
dva člana. Tri člana komisije su stalni članovi 
koji se imenuju u skladu sa  članom 9. stav 1. 
ovog Zakona, a ostali  članovi  su promjenljivi i 
imenuju ih resorni ministri sa liste dostavljane od 
strane općinskih vijeća na čijoj teritoriji se nalazi 
predmet koncesije.

Lista općinskog vijeća mora sadržavati 
najmanje šest istaknutih stručnjaka u lokalnoj 
sredini iz oblasti prava, ekonomije i inženjerstva 
i na njih se primjenjuju ograničenja predviđena u 
članu 9. stav 3, 4. i 6.”.

Član 5.

U članu 11. iza stava 3. dodaje se novi stav 4. 
koji glasi: “Općinsko vijeće, prilikom utvrđivanja 
liste za promjenljive članove komisije u smislu 
člana 8. stav 2. i 3. ovog Zakona, utvrđuje 
visinu, osigurava sredstva i isplatu naknade za 
one članove koji sa te liste budu imenovani i 
radili kao promjenljivi članovi komisije”.

Član 6.

U članu 14. stavu 1. na kraju rečenice briše se 
tačka i dodaje novi tekst koji glasi: “i budžetima 
općina čije je općinsko vijeće utvrdilo listu sa koje 
su imenovani promjenjljivi članovi komisije”.

Član 7.

U članu 20. u stavu 1. iza alineje 2. dodaje se 
nova alineja 3. koja glasi:  “utvrđivanju načina 
donošenja odluka komisije kada odlučuju u 
slučajevima predviđenim članom 5. stav 3. tako 
da odlučuju konsenzusom”.

Dosadašnje alineje 3, 4, 5, 6. u članu 20. stavu 
1. postaju alineje 4, 5, 6, 7.

Član 8.

U članu 27. u stavu 1. u trećem redu iza zareza 
briše se tekst: “ministarstvo procjenjuje da li 
postoji javni interes za tu koncesiju”, a umjesto 
tog teksta dodaje tekst koji glasi: 

“Vlada Kantona, na prijedlog resornog 
ministarstva, a uz prethodnu saglasnost općinskog 
vijeća općine na čijem području se nalazi 
koncesiono dobro koje je predmet interesa za 
dodjelu koncesije, procjenjuje da li postoji javni 
interes za tu koncesiju na tom dobru”.

U istom članu stav 3. mijenja se i glasi:

“Na osnovu odluke Vlade Kantona iz stava 
1.ovog člana, resorno ministarstvo podnosi zahtjev 
komisiji za dobivanje ovlaštenja za pregovore 
sa ponuđačem koji je iskazao interes za dodjelu 
koncesije na određenom koncesionom dobru”.

Iza stava 5. istog člana dodaje se novi stav 6. 
koji glasi:

“Vlada Kantona, na prijedlog resornog 
ministarstva i date saglasnosti komisije, donosi 
odluku o dodjeli koncesije i ovlašćuje ministasrtvo 
da zaključi ugovor o toj koncesiji”.

Dosadašnji stav 6. postaje stav 7. istog člana.

Član 9.

U članu 28. u stavu 3. briše se tačka na kraju 
prve rečenice i dodaje novi tekst koji glasi: “bez 
prethodne saglasnosti komisije općinskog vijeća 
općine na čijem području se nalazi koncesiono 
dobro i Vlade Kantona”.

Član 10.

Ovaj Zakon stupa na snagu osmog dana od 
dana objavljivanja u “Službenom glasniku Unsko- 
-sanskog kantona”.

Broj 01-02-1-320/09
18. maja 2009. godine

B i h a ć

Predsjedavajući Skupštine  
Unsko-sanskog kantona 

Admir Hadžipašić, dipl. iur.

174.

Na osnovu člana V A 2. 11 m) Ustava Unsko- 
-sanskog kantona (“Službeni glasnik Unsko- 
-sanskog kantona”, broj 1/04 i 11/04), na prijedlog 
Vlade Unsko-sanskog kantona, Skupština Unsko- 
-sanskog kantona, na 36. sjednici održanoj 
18.5.2009.godine, donijela je


